Aitor Etxarri Pellejero jaunak galdera egin du Nafarroako Etika Batzordearen egoerari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du Nafarroako Etika Batzordearen egoerari buruz (PES 571-10). Hona Familia, Gazteria, Kirol eta Gizarte Gaietako kontseilariaren erantzuna:

Gizarte Zerbitzuei buruzko abenduaren 14ko 15/2006 Foru Legeko 46. artikuluan xedatzen da Nafarroako Gizarte Laguntzaren Etika Batzordearen osaera eta eginkizunak erregelamendu bidez ezarriko direla.

Legezko betebehar hori betetzeko xedez, Nafarroako Gobernuak, ekainaren 21ean egindako bilkuran, erabaki zuen aintzat hartzea Nafarroako Gizarte Laguntzaren Etika Batzordea nahiz arloetako edo zentroetako etika batzordeak arautzen dituen Foru Dekretuaren proiektua, Nafarroako Kontseiluari bere nahitaezko irizpena eman dezan eskatzearen ondorioetarako.

Erakunde horrek kasuko irizpena ematen duenean, eta horri jarraikiz, aipatu foru dekretua behin betikoz onetsi ahalko da.

